28/11/2019

Thirrje - Lutje
|

T Anastasi
Kryepiskop i Tiranés, Durrésit dhe i Gjithé Shqipérisé

Né pritje té Krishtlindjeve 2019
Thirrje - Lutje
Pér kapércimin e polarizimit kishtar

1. Shumé shkruhen dhe thuhen tashmé prej muajsh né lidhje me ¢éshtjen kishtare
té Ukrainés. Ajo gé éshté mé kritike dhe e nevojshme éshté té theksojmé detyrimin
toné pér ruajtjen e unitetit té Orthodhoksisé. Shéen Joan Gojarti, duke shprehur
pérvojén shpirtérore té Etérve dhe traditén kishtare, deklaron: “Emri i Kishés nuk
éshté ndarje, por bashkim dhe njézéshméri. Kisha u krijua jo gé té jemi té ndaré,
por té bashkuar”. Né njé vend tjetér, ai na thoté: “Asgjé nuk e zeméron mé tepér
Peréndiné, sesa ndarja e Kishés”. Pra, cdo veprim duhet té kryhet duke pasur
seriozisht parasysh kété té vérteté themelore: Uniteti i Kishés éshté para dhe mbi
te gjitha.

2. Ngjarjet kishtare té vitit té kaluar, krijuan njé realitet té ri, ku u pérzien dukshém
edhe interesa e synime gjeopolitike. Kjo situaté e re nuk mund té shpérfillet as



direkt, as indirekt. Dhénia e Autogefalisé pér Kishén e Ukrainés nuk solli unitetin e
déshiruar té orthodhokséve, as paqen, si¢c ka ndodhur né té gjitha rastet e
méparshme té dhénieve té Autogefalisé. Personi gendror i problemit té Ukrainés, i
vetéquajturi “patriark”, z. Filaret, pérfundimisht e mohoi Tomosin, duke hedhur
akuza mbi pérmbajtjen dhe géllimin e tij. Ndasité jané shtriré edhe né rajone té
tjera dhe né botén orthodhokse né pérgjithési. Né té njéjtén kohé, misteri thelbésor
I unitetit dhe i faljes - Eukaristia Hyjnore - u pérdor né kundérveprim nga
Patriarkana e Moskés si njé mjet presioni. Dhjetéra milioné orthodhoksé kané
ndérpreré kungimin eukaristik me Patriarkanén Ekumenike, Patriarkanén e
Aleksandrisé dhe Kishén e Greqisé. Ve¢ té tjerash, céshtja e vlefshmérisé sé
hirotonisjeve té kryera nga i vetéquajturi “patriark”, z. Filaret, ndérkohé qé ishte i
aforizuar dhe i anatemuar, ende vazhdon té krijojé ndasi. Pasojat e dhimbshme té
kétij operacioni jané té njohura, jo vetém ndér qarget orthodhokse, por, né
pérgjithési, né mbaré botén e krishtereé.

3. Deri tani, né pjesén mé té madhe té Kishave Orthodhokse mbizotéron njé
heshtje shgetésuese. Presionet e garta politike gé vijné nga té dyja anét plagosin
autoritetin shpirtéror té Kishés Orthodhokse. Ndérsa mobilizimi i personave té
papérgjegjshém, pér té hedhur balté mbi ata gqé shprehin vlerésime té ndryshme,
duke lajkatuar njéherésh ata té cilét mbéshtesin, i ulin vlerén dialogut
ndérorthodhoks né njé periudhé kaq kritike pér Orthodhoksiné. Disa garge kishtare
shprehin pritshmériné se, me kalimin e kohés, té gjitha Kishat Orthodhokse do ta
njohin marrésin e Tomosit. Por edhe nése e njohin disa Kisha Orthodhokse
Autogefale, shumeé teé tjera, si¢ ato deklarojné deri tani né pozicionimet e tyre
publike, do té vazhdojné ta mohojné njohjen. Si pasoj€, kemi njé ndarje etno-racore
(né greké, né sllavé dhe né té tjeré qé déshirojné marrédhénie harmonike me té
gjithé), gjé qé zhvleréson karakterin multietnik dhe multikulturor té Orthodhoksisé
si dhe ekumenicitetin e saj. Koha nuk i vetékorrigjon skizmat kishtare, as nuk i
shéron, pérkundrazi i thellon dhe i ngurtéson ato.

4. Tanimé, éshté urgjente té kérkohen rrugé pér kapércimin e polarizimit kishtar.
Pér zgjidhjen e konflikteve té shuméllojta né botén e sotme, stadi i paré éshté
ndalja e pérshkallézimit té tensioneve. Eshté e ditur gjerésisht dhe pérséritet
shpesh né arenén ndérkombétare se tensionet mund té kapércehen vetém me ané
té dialogut serioz. Le té synohet sérish dhe sa mé shpejt komunikimi dhe
shkémbimi i propozimeve krijuese midis faktoréve kyc¢ té krizés. Né Kishén
Orthodhokse ka persona gé mund té kontribuojné né nisjen e menjéhershme té
kétyre konsultimeve.

5. Eshté koha gé té vendosim si themele té pérpjekjeve té reja té vértetat e



Tradités Orthodhokse gé mbéshteten né Shkrimin e Shenjté. P.sh.: “Pse mé
thérrisni, Zot, Zot, dhe nuk béni sa them?” (LIk. 6:46, shih Matth.7:21); “Por uné po
ju them juve: Doni armiqté tuaj, bekoni ata gqé ju mallkojné juve, béjuni miré atyre
gé ju kané méri juve...” (Matth. 5:44);

“falna fajet tona, sikundér edhe ne ua falim fajtoréve tané” (Matth. 6:12); “...duke u
kujdesur té ruani unitetin e Shpirtit me ané té lidhjes sé pajtimit” (Efes. 4:3, shih
edhe Gal. 5:15). Duke i zbatuar me besnikéri porosité e Zotit, do té gjejme rrugé té
reja pér kapércimin e krizés.

6. Zgjidhjet ekzistojné. Peréndia do té na ndricojé pér t'i gjetur ato. Sigurisht gé
zgjidhje nuk do té gjenden, duke shkémbyer shkrime fyese dhe kércénuese apo me
ané té ndérhyrjeve jashtékishtare, as nuk mund té arrihen né ményré té
njéanshme ose vetvetiu me kalimin e kohés. Cdo vonesé e pérkegéson situatén
tashmé té dhimbshme. Dhe nése “né fund”, “né té ardhmen” do té gjendet njéfaré
zgjidhjeje, do té jené akumuluar ndérkohé shumé fage té pakéndshme né historiné
e Orthodhoksisé. Parimi bazé i Sinodialitetit, mbi té cilin éshté mbéshtetur né
meényré diakronike ecuria e Kishés Orthodhokse, pérfundimisht éshté gjéja e vetme
gé mund té krijojé rrugézgjidhje né kéte krizé. Te bashkuar né Shpirtin e Shenjte,
me respekt té ndérsjellé dhe me géllimin ekskluziv gjetjen e njé rregullimi pagésor,
do té mund té arrijmé né njé zgjidhje té pranuar nga mbaré Kisha Orthodhokse. Sa
meé tepér shtyhet né kohé pérdorimi i Sinodialitetit né nivel panorthodhoks, ag mé
té rrezikshme do té béhen ndasité e shumanshme né mbaré botén orthodhokse.
Teknologjia sot shton zhurmén, péshtjellimin dhe trazimin midis orthodhokséve
dhe, rrjedhimisht, ulet besueshméria e Orthodhoksisé né botén bashkékohore.

7. Teksa po afron Krishtlindja, e kremtja e madhe e ardhjes sé Birit dhe Fjalés sé
Peréndisé brenda njerézimit, e iniciativés mahnitése té Atit pér pajtimin me gjininé
njerézore, pérulésisht intensifikojmé lutjen toné qé té pérshpejtohen hapat drejt
pajtimit dhe pagésimit. Qé té béhemi té denjé té psalim té gjithé orthodhoksét sé
bashku: “Lavdi Peréndisé né me te lartat dhe mbi dhené paqe, dhe mbi njerézit
mirédashje” (LIk. 2.14). “Té gjitha jané prej Peréndis€, gé na pajtoi me veten e tij
me ané té Jisu Krishtit dhe na dha shérbesén e pajtimit” (2Kor. 5:18).

Iniciativa pér kurimin e realitetit té ri i pérket padyshim Patriarkanés Ekumenike.
Nga ana tjetér, té gjitha Kishat Autogefale, té gjithé Orthodhoksét pa pérjashtim,
kemi pérgjegjésiné pér té kontribuuar né kété pajtim.

Me pajtimin do té gjejné page miliona besimtaré. Né té njéjtén kohé, Orthodhoksia
do té konfirmojé aftésiné e saj shpirtérore pér té kuruar plagét, duke pasur si
udhérréfyes Fjalén e Peréndisé dhe veprimin e Shpirtit té Shenjté. Késhtu, do té
konfirmojé té vértetén se Ajo éshté Njé Kishé, e Shenjté, Katholike dhe Apostolike,



gé ka Krye té saj Birin e Mishéruar té Peréndisé “pér té cilin jané té gjitha dhe me
ané té té cilit u béné té gjitha” (Hebr. 2:10), “... gé na dha shérbesén e pajtimit” (2
Kor. 5:18).

